
BRÉF TIL BÆNDA 

Á VESTURLANDI
Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Sigríður Jóhannesdóttir sjo@bondi.is 
1. bréf 2010







                   Janúar
Aðalfundur Búnaðarsamtaka Vesturlands

Aðalfundur Búnaðarsamtaka Vesturlands verður haldinn í Lyngbrekku, Borgarbyggð miðvikudaginn 24. mars næstkomandi og hefst kl. 11.00.  

Dagskrá auglýst síðar.

Bjargráðasjóður
Á síðasta ári var lögum um Bjargráðasjóð breytt og nú taka sveitarfélögin ekki lengur þátt í rekstri hans. Sjóðurinn hefur verið fluttur til Bændasamtaka Íslands. Hægt er að senda inn umsóknir vegna tjóna á árinu 2009 til sjóðsins. Bótareglur má enn nálgast á heimasíðunni www.samband.is. Þeir sem vilja fá frekari upplýsingar um Bjargráðasjóð og aðstoð við umsóknir er bent á að hafa samband við Sigurð Jarlsson í síma 456 3773 eða með því að senda honum tölvupóst á netfangið sj@bondi.is

Klaufskurður

Nú væri gott að heyra frá kúabændum sem hafa áhuga á því að fá klaufskurð á næstu mánuðum en við munum reyna að verða við því um leið og kostur er. Það er mjög jákvætt ef hægt er að taka fyrir samfelld svæði til að samnýta ferðir. Áhugasamir vinsamlegast hafið samband við Guðmund Hallgrímsson í síma 437 1215 eða í gsm 860 7305.

Hádegisverðarfundur um orkujurtir og metanframleiðslu 

Föstudaginn 26. febrúar n.k. mun Þóroddur Sveinsson tilraunastjóri LbhÍ á Möðruvöllum fjalla um ræktun orkujurta á bújörðum og metanvinnslu úr búfjáráburði. Fundurinn verður haldinn á Hótel Hamri og hefst kl 12.00. Þátttökugjald er 1.790 kr. Bændur eru hvattir til að mæta og kynna sér málin og hvaða möguleikar eru á nýtingu þessarar orku í framtíðinni. Vinsamlega tilkynnið þátttöku til Búnaðarsamtaka Vesturlands í síðasta lagi miðvikudaginn 24. febrúar.
Hrossaræktin – skýrsluhaldið

Þeir skýrsluhaldarar í hrossarækt sem enn eiga eftir að gera grein fyrir breytingum á hrossaeign sinni á árinu 2009 eru minntir á að senda upplýsingar þar um til Búnaðarsamtakanna, Hvanneyrargötu 3.

Skil á haustbókum í sauðfjárrækt 2009

[image: image2.png]


Haustbókinni fyrir árið 2009 ber að skila til BV eða BÍ fyrir 1. febrúar 2010, annars er hætta á að viðkomandi bú falli úr gæðastýringunni. Þetta á við öll haustgögn hvort sem bændur skila fjárbókum, gögnum úr gamla fjárvís eða eru komnir í netskil í fjarvis.is. 

Þá eru menn minntir á að skila inn brúsum og glösum vegna sauðfjársæðinga til BV.

Túnakort - Grunnur að góðu ræktunarstarfi

Túnakort eða góð vitneskja um túnastærðir er grundvallaratriði og undirstaða ræktunarstarfsins. Starfsmenn Búnaðasambandanna geta nú með nýrri tækni teiknað túnakort beint inn á miðlægan kortagrunn, jörð.is, sem bændur geta síðan fengið aðgang að hjá BÍ. Þessi miðlægi gagnagrunnur nýtist best þeim sem eru með þokkalega nettengingu líkt og aðrir miðlægir gagnagrunnar. Þessi nýja tækni gefur ýmsa möguleika og gerir það að verkum að hægt er að bæta upplýsingum jafnóðum inn á túnakortin án mikillar fyrirhafnar og þá birtast upplýsingarnar beint inn á jörð.is. Túnakortin eru ávallt teiknuð inn á nýjustu myndirnar sem til eru af viðkomandi jörð. Eldri túnakort er ekki hægt að setja inn á kortagrunninn. 

Vert er að benda á að skilyrði sem sett eru fyrir úttektum vegna þróunar- og jarðabótaverkefna er að það sé til staðar túnakort eða málsettur uppdráttur. Þeir bændur sem ekki hafa túnakort eða málsetta uppdrætti munu verða rukkaðir sérstaklega við úttekt næsta haust enda er um að ræða mun meiri vinnu ráðunauta við úttektir. Bændur sem ætla að sækja um styrki til þróunar- og jarðabóta eru hvattir til að skoða hvort þeir hafi túnakort eða málsettan uppdrátt. Ef ekki þá er nokkuð ljóst að stofnkostnaður vegna túnakortagerðar er fljótur að skila sér til baka og viðkomandi túnakort er eign bóndans sem hægt er að nýta sér á ýmsa vegu. 

Bændur sem hafa áhuga á því að fá túnakort eða láta uppfæra gamla túnakortið eru hvattir til að hafa samband við Sigurð Jarlsson hjá BV sem fyrst og fá nánari upplýsingar um túnakort og túnakortagerð í síma 456 3773 eða með því að senda honum póst á netfangið sj@bondi.is

Mjólkurskýrslur  2009 – fyrstu tölur.

Við bráðabirgðauppgjör ársins 2009 í mjólkurframleiðslunni kemur í ljós að heildarnyt árskúa yfir landið hefur örlítið lækkað. Á svæði Búnaðarsamtaka Vesturlands hefur meðal ársnytin lækkað einnig nokkuð milli ára. Þegar skoðuð eru hæstu búin miðað við nyt eftir árskú er búið Tröð í fyrrum Kolbeinsstaðahreppi hæst hér á svæðinu með meðalnyt 7.480 kg. Þar á eftir kemur bú Hannesar Magnússonar á Eystri-Leirárgörðum með 7.410 kg. Þegar hinsvegar eru skoðuð hæstu búin miðað við kg verðefna þá kemur búið á Hraunhálsi hjá Guðlaugu og Eyberg hæst út með 589,5 kg af verðefnum.  Sjá töflur að neðan.

	Býli
	árskýr
	ársnyt
	fita
	prótein

	370105 Tröð Steinar Guðbrandsson 
	26,5
	      7.480     
	   4,22     
	     3,38     

	350192 Eystri-Leirárgarðar Hannes Magnússon 
	21,2
	      7.410     
	   4,11     
	     3,30     

	370179 Hraunháls Guðlaug og Eyberg 
	24,7
	      7.119     
	   4,81     
	     3,47     

	350191 Eystri-Leirárgarðar ehf 
	43,7
	      6.990     
	   3,95     
	     3,33     

	260111 Miðdalur Guðmundur og Svanborg, 
	25,4
	      6.751     
	   4,93     
	     3,30     

	380127 Lyngbrekka Sigurður og Bára 
	60,3
	      6.734     
	   4,21     
	     3,33     


	Býli
	árskýr
	ársnyt
	kg fita
	kg prótein
	Samtals verðefni

	370179 Hraunháls Guðlaug og Eyberg 
	24,7
	      7.119     
	342,4
	247,0
	589,5

	370105 Tröð Steinar Guðbrandsson 
	26,5
	      7.480     
	315,7
	252,8
	568,5

	260111 Miðdalur Guðmundur og Svanborg 
	25,4
	      6.751     
	332,8
	222,8
	555,6

	350192 Eystri-Leirárgarðar Hannes 
	21,2
	      7.410     
	304,6
	244,5
	549,1

	370132 Stakkhamar 2 Laufey og Þröstur 
	42
	      6.679     
	291,2
	223,8
	515,0

	350191 Eystri-Leirárgarðar ehf 
	43,7
	      6.990     
	276,1
	232,8
	508,9


Þegar skoðaðar eru einstakar kýr á svæðinu þá er það Huppa nr. 94 á Káranesi sem ber af miðað við ársnyt og er hún í 2. sæti yfir landið með 12.118 kg mjólkur, Huppa mjólkaði 12.646  kg árið 2008. Í öðru sæti er svo Nóna nr. 339 á Eystri-Leirárgörðum ehf. með 11.034 kg af mjólk, hún mjólkaði 9.002 kg árið 2008 og er þá með aukningu upp á rúmlega 2.000 kg milli ára. Ef hinsvegar er litið á hæstu kýr miðað við verðefni þá fer Nóna í 1. sætið með 869,5 kg af verðefnum og Huppa með 853,1 kg.  Þetta eru greinilega mjög öflugar kýr sem bera af í afurðum árið 2009. Sjá nánar í töflum.

	kýr 
	faðir
	Ársnyt kg
	prótein
	fita
	Býli

	0094Huppa 
	99016 Viti
	12.118
	3,23
	3,81
	260121 Káranes

	0339 Nóna
	02033 Nói
	11.034
	3,36
	4,52
	350191 Eystri-Leirárgarðar ehf.

	346
	02048 Ás
	10.752
	3,38
	3,90
	 360557 Lambastaðir

	0255 Stilla
	94032 Punktur
	10.671
	2,99
	4,44
	360425 Helgavatn

	1337341-0210 Sóla 
	02031 Fleygur
	10.476
	3,33
	3,41
	 350191 Eystri-Leirárgarðar ehf.

	1347501-1019 Sæta 
	03028 Leiknir
	10.355
	3,19
	3,59
	350513 Hvanneyri


	kýr
	faðir
	Ársnyt kg
	kg fita
	kg prótein
	samtals verðefni
	Býli

	0339 Nóna
	2033
	11.034
	      498,7     
	      370,7     
	        869,5     
	350191 Eystri-Leirárg. ehf

	0094Huppa 
	99016
	12.118
	      461,6     
	      391,4     
	        853,1     
	260121 Káranes

	0166 Laxdæla
	96009
	9.311
	      499,0     
	      304,4     
	        803,5     
	370179 Hraunháls

	0288 Nóta 
	94032
	10.260
	      463,7     
	      331,3     
	        795,2     
	360425 Helgavatn

	0255 Stilla
	94032
	10.671
	      473,7     
	      319,0     
	        792,9     
	360425 Helgavatn

	0158 Lýsa
	94026
	9.115
	      460,3     
	      324,4     
	        784,8     
	370132 Stakkhamar 2


Skýrsluhaldarar sem skila á pappír hafa nú þegar fengið sent ársyfirlit fyrir sitt bú, þeir sem eru með aðgang að www.huppa.is  geta sótt og prentað út sín yfirlit undir liðnum – uppgjör - ársyfirlit – velja síðan mánuðinn desember og árið 2009. 

Bókhaldsþjónusta BV ehf
Bókhaldsþjónusta BV ehf.  býður upp á almenna bókhaldsþjónustu, s.s. virðisaukaskattsuppgjör, framtalsgerð og frágang á bókhaldi. Nánari upplýsingar um þjónustuna og gjaldskrá fást á skrifstofu BV í síma 437 1215. Við hvetjum þá sem þegar hafa haft samband til að skila inn gögnum tímalega.
Einnig er vakin athygli á breytingum sem urðu á staðgreiðslu af launum og reiknuðu endurgjaldi nú um áramótin. Tekið hefur verið upp þriggja þrepa skattkerfi þar sem skatthlutfall í staðgreiðslu er 37,22% af tekjum á bilinu  0 - 200.000 kr., 40,12% af tekjum á bilinu 200.001 - 650.000 kr. og 46,12% af tekjum yfir 650.000 kr.  
Persónuafsláttur er kr. 530.466 á ári eða kr. 44.205 á mánuði. Tryggingagjald hækkar í 8,65%. Skilafrestur launa- og hlutafjármiða á pappír er til 30. jan. 2010, en á tölvutæku formi til 10. feb. 2010. Skattleysismörk á mánuði árið 2010 verða 123.714 kr. miðað við launþega með 4% lífeyrissparnað. 

“Hollur er heimafenginn baggi”

Átaksverkefni í matjurtarækt

*  Vilt þú rækta matjurtir fyrir þitt heimili, bæta árangur og/eða auka fjölbreytni þeirrar ræktunar sem þú ert með fyrir?

*  Ert þú með ferðaþjónustu og vilt bjóða gestum þínum upp á ferskt grænmeti úr heimilisgarðinum?

*  Stefnir þú á heimavinnslu afurða frá býli þínu þar sem heimaræktað grænmeti kæmi við sögu?

*  Vilt þú rækta grænmeti í stærri stíl en til heimilisþarfa og setja á markað?

Ef svo er, lestu þá áfram! 

[image: image4.wmf]Búnaðarsamtök Vesturlands hafa ákveðið að kanna áhuga fyrir aðstoð við að koma af stað eða bæta árangur í útimatjurtarækt hjá bændum á starfssvæðinu. Hér er verið að horfa til ræktunar á grænmeti og berjum sem ekki þarf að rækta í upphituðum gróðurhúsum til að ná viðunandi árangri. Þetta gætu t.d. verið kartöflur, gulrófur, gulrætur, káltegundir, salat, spínat, lauktegundir, kryddjurtir, jarðarber og berjarunnar. 

Aðstoð frá Búnaðarsamtökunum felst í heimsókn snemma í apríl þar sem farið er yfir ræktunaráform hvers og eins og bent á viðeigandi fræðsluefni. Þátttakandi getur sent umsjónarmanni fyrirspurnir í tölvupósti yfir ræktunartímann. Fyrrihluta ágúst er þátttakandi heimsóttur aftur, litið á árangurinn og reynt að meta hvað hefði mátt gera betur. Jafnframt er bent á leiðir til nýtingar og geymslu á uppskerunni eftir því sem við á. 

Ef ræktunaráhuginn er tendraður og þú gætir nýtt þér aðstoð við að koma hugmyndum þínum í framkvæmd, vinsamlega hafðu samband við Árna B. Bragason í síma 437-1215 eða ab@bondi.is fyrir 20. febrúar n.k. Þátttakendur greiða þátttökugjald. Rétt er að taka fram að verkefni þetta verður ekki sett af stað nema með lágmarks þátttöku. 

Námskeið LbhÍ

Við viljum vekja athygli á þeim námskeiðum sem verða haldin á vegum endurmenntunardeildar LbhÍ á næstunni. Nánari upplýsingar um námskeiðin er að finna á heimasíðu 
LbhÍ, www. lbhi.is/namskeid. Ef áhugi er fyrir hendi, skráið ykkur þá strax hjá LbhÍ.
4.2.2010
Spjaldvefnaður II - Hvanneyri (4 skipti) 

9.2.2010 
Nýting belgjurta til að auka frjósemi og afurðargetu jarðvegs - Hvanneyri 

10.2.2010 
Trjáfellingar og grisjun með keðjusög 

20.2.2010 
Bygging hrossa - Hestamiðstöðinni Dal, Mosfellssveit 

21.2.2010 
Hæfileikar hrossa - Rangárhöllinni v/Hellu 

25.2.2010 
Sauðfjárræktarkerfið Fjarvis.is – Ísafjörður 

27.2.2010 
Ræktun áhugaverðra krydd-, lauk- og matjurta í eigin garði - Akureyri 

27.2.2010 
Útimatjurtir – grunnnámskeið fyrir byrjendur - Reykir 

27.2.2010 
Rúningur I – grunnnámskeið. Skagafirði 

2.3.2010 
Láttu nautgripunum líða vel og þér líka! - Stóra-Ármót 

6.3.2010 
Ræktum okkar eigin ber - Hvanneyri 

